
Ný stjórn N1 hf. 
 
Neðangreindir aðilar voru kjörnir í stjórn N1 á aðalfundi félagsins þann 27. mars 2014. Nýkjörin stjórn 
skipti með sér verkum á stjórnarfundi í kjölfar aðalfundarins með þeim hætti að Margrét 
Guðmundsdóttir var kjörin stjórnarformaður og Helgi Magnússon varastjórnarformaður. 
 
Aðalstjórnarmenn eru eftirfarandi: 
 

Margrét Guðmundsdóttir, stjórnarformaður 
Margrét Guðmundsdóttir er fædd 1954 og starfar sem forstjóri Icepharma hf. Hún hóf störf hjá 
Austurbakka hf. 2005 en fyrirtækið sameinaðist Icepharma og Ísmed 2006 undir nafni 
Icepharma hf. Áður starfaði Margrét sem framkvæmdastjóri hjá Skeljungi 1995-2005, 
framkvæmdastjóri hjá Kuwait Petroleum (Danmark) A/S 1986-1995 og skrifstofustjóri hjá 
Dansk ESSO, síðar Statoil, 1982-1986. Hún var aðstoðarframkvæmdastjóri AIESEC International 
í Brussel 1978-1979. Margrét var formaður European Surgical Trade Association 2011-2013 og 
situr nú í stjórn félagsins. Hún situr í stjórn Icepharma hf., Delfí ehf., Lyng ehf. og Paradísar ehf. 
Hún var formaður Félags atvinnurekenda 2009-2013, sat í stjórn Reiknistofu bankanna 2010-
2011 og stjórn SPRON 2008-2009. Margrét hefur einnig setið í stjórn eftirtaldra fyrirtækja: 
Skýrr hf., Frigg hf., Q8 A/S í Danmörku og Dansk Institut for Personalerådgivning. Hún er með 
stúdentspróf frá Verzlunarskóla Íslands, Cand. oecon. gráðu í viðskiptafræði frá Háskóla 
Íslands, Cand. merc. próf frá Copenhagen Business School og Executive menntun frá 
CEDEP/Insead í Frakklandi. Margrét hóf stjórnarstörf hjá N1 2011 og hefur verið formaður frá 
2012. 

Helgi Magnússon, varastjórnarformaður 
Helgi Magnússon er fæddur 1949 og starfar sem framkvæmdastjóri Eignarhaldsfélags Hörpu 
ehf. Hann var áður framkvæmdastjóri Málningarverksmiðjunnar Hörpu og Hörpu-Sjafnar. Hann 
var ritstjóri Frjálsrar verslunar og rak eigin endurskoðunarfyrirtæki. Helgi er varaformaður 
Lífeyrissjóðs verslunarmanna. Hann er stjórnarformaður Bláa lónsins hf. og Húsasmiðjunnar og 
á sæti í stjórn Marels hf. Helgi sat í  stjórn og framkvæmdastjórn Samtaka atvinnulífsins 2006 - 
2013. Hann var formaður Samtaka iðnaðarins 2006 - 2012, átti sæti í stjórn Íslandsbanka hf. 
1997 - 2005 og hefur m.a. setið í eftirtöldum stjórnum: Verslunarráð Íslands, Stúdentaráð, 
Knattspyrnudeild Vals, Valsmenn hf., Harpa hf., Harpa-Sjöfn hf., Flügger ehf., Íslenskur 
markaður hf., Skipasmíðastöð Njarðvíkur hf., Þróunarfélag Íslands hf., Lífeyrissjóðurinn 
Framsýn, Íslenski lífeyrissjóðurinn, Landssamtök lífeyrissjóða og Átak til atvinnusköpunar. Helgi 
er með stúdentspróf frá Verzlunarskóla Íslands, Cand. oecon. gráðu í viðskiptafræði frá Háskóla 
Íslands og er löggiltur endurskoðandi. Helgi hóf stjórnarstörf hjá N1 2012. 
 

 

Guðmundur Arnar Óskarsson 
Guðmundur er fæddur 1974 og hefur starfað sem forstöðumaður flutningastjórnunar og 
stórflutninga hjá Samskipum hf. frá árinu 2008. Guðmundur hefur starfað hjá Samskipum frá 
árinu 1998, fyrst sem rekstrarstjóri Ísheima, frystigeymslu Samskipa (1998-2000), þá sem 
deildarstjóri gámavallardeildar (2000-2007) og sem forstöðumaður stórflutninga (2007-2008). 
Hann situr í stjórn Cruise Iceland, samtökum hagsmunaaðila vegna skemmtiferðaskipa sem 
koma til Íslands. Guðmundur er með stúdentspróf frá Verzlunarskóla Íslands og útskrifaðist 
sem iðnrekstrarfræðingur frá Tækniháskóla Íslands (nú Háskólinn í Reykjavík) árið 1999. 
 
  



Kristín Guðmundsdóttir 
Kristín er fædd 1953 og starfar sem framkvæmdastjóri KG slf. Árið 2011 gegndi hún starfi 
forstjóra Skipta hf. en þar á undan var Kristín fjármálastjóri Símans hf. og Skipta hf. 2003 – 
2010 og fjármálastjóri Granda hf. 1994 - 2002. Kristín starfaði einnig til fjölda ára sem 
forstöðumaður hjá Íslandsbanka og Iðnaðarbanka Íslands. Hún var stjórnarformaður Sparisjóðs 
Vestmannaeyja 2011-2013 og sat í stjórn Mílu ehf. 2007-2011 en þar sinnti hún starfi 
stjórnarformanns árið 2011. Kristín sat í stjórn Símans hf. 2007-2011 og var stjórnarformaður 
árið 2011. Kristín er varaformaður í stjórn Straums fjárfestingabanka síðan 2013 og einnig situr 
hún í stjórn Farice frá 2013. Kristín er forseti Rótarý Reykjavík Miðborg og situr í stjórn 
Golfsambands Íslands. Kristín hefur m.a. setið í stjórnum eftirfarandi fyrirtækja: Skjá miðlar 
ehf., Fasteignafélagið Jörfi ehf., Sjóminjasafnið, Farsímagreiðslur ehf., Straumur hf., 
Verslunarráð Íslands, Verðbréfaskráningar Íslands hf. og Lífeyrissjóður verkstjóra. Kristín er 
með stúdentspróf frá Verzlunarskóla Íslands og Cand. oecon. gráðu í viðskiptafræði frá Háskóla 
Íslands. Kristín hóf stjórnarstörf hjá N1 2011. 

 
Vegna afturköllunar framboðs eins frambjóðanda til stjórnar félagins liggur fyrir að stjórnin er ekki 
fullskipuð í samræmi við samþykktir félagsins. Ný stjórn mun taka ákvörðun um hvernig brugðist 
verður við þeirri aðstöðu á næsta stjórnarfundi. 
 
Varastjórnarmenn eru Herdís Dröfn Fjeldsted, framkvæmdastjóri Framtakssjóðs Íslands og Kristján 
Ágústsson, starfsmaður Framtakssjóðs Íslands. 
 
 


